
Аннотация 

Тарихтағы жеке тұлғаның ролін зерттеу тарихғылымының негізгі мақсаты.ХҮІІІ 
ғасырда жоңғар шапқыншылығына қарсы тұрған Баян батыр қазақтың ұлы ақыны Мағжан 
шығармасына тақырып болса,оның тарихилығын анықтау тарихшылардың міндеті. 
Мақалада Батыр Баянның тарихи тұлға екендігін əртүрлі деректер негізінде дəлелденеді. 

Аннотация 
Изучение истории выдаюшееся личностей является важнейшей задачей науки. В 

статье на основе исторических источников доказывается историчность Баяна борца за 
свободу и независимость казахского народа в период войны с джунгарами в ХҮІІІ веке, 
главного героя поэмы М.Жумабаева «Батыр Баян»  

Abstract 
Scrunity of the history of outstanding personalities is the most important task of science. 

The article based on historical sources proves the historicity of Bayan, a fighter for the freedom 
and independence of the Kazakh people during the war with the Dzungars in the XVIII century, 
the protagonist of the poem by M. Zhumabayev "Batyr Bayan" 

Түйінді сөздер; поэма, тарих,батыр, тəуелсіздік,соғыс,тарихи дерек,ру 
Ключевые слова; поэма, история, батыр, независимость, война, исторический 

источник, род.  
Keywords:poem, history, batyr, independent, war, historical sourse, genus. 
 
Халқымыздың ұлы ақыны Мағжан Жұмабайұлының «Батыр Баян» жыры əдебиеті-

мізге қосылған теңдесі жоқ шығарма. Оның ақындық кемеліне келгенде жазған поэмасы . 
қазақ поэзиясының інжу-маржанына айналды. Осы поэмада Мағжанның өмір туралы 
ұстанымы, көзқарастары жыр қанатында самғап, өнер қалыбына құйылған. 

ХҮІІІ-ХІХ ғасырлар қазақ тарихында қайғы-қасіретке, шым-шытырық оқиғаларға, 
шаруашылық, əлеуметтік, саяси дағдарыстарға толы уақыт. Оны қазақ «Ақтабан, 
шұбырынды, Алқакөл сұлама» дейді. Қазақтың белгілі ақындары Дулат пен Мөңке, 
Шортанбай мен Əбубəкір бұл уақытты «Зар-заман» деп атап кетті. Жан-жақтан анталаған 
жауға қазақ, көгендегі қойша көне салмай, жан аямастан қорғанды, соғысты, қырылды. 
Сөйтіп, ерлерге тəн мінез көрсетті. Кейде жеңілді, енді бірде жеңді. Қырыла жүріп, 
ауыздықпен су ішіп, етікпен су кешіп жүріп ,өзінің рухын жоғалтқан жоқ. Осы заманда 
қазақ ішінен талай қол бастаған ерлерді, ел бастаған билерді, сөз бастаған шешендерді 
шығарды. 

Бүгінгі сөз болғалы отырған Батыр Баян, сондай батырлардың бірі, бірі емес бірегейі. 
Абылай ханның сенімді серігі, адал досы.Қазақ əдбиетінде ерте көрінгенмен ғылымда аз 
зерттелген тұлға.. 

Баян - тарихта болған адам. Ұрпақтарының айтуы бойынша 1700-1757 жылдар 
арасында өмір сүрген батыр. Баянды Абылай ханнның аса қадір тұтып бағалаған. Ақылы 
ерлігіне сай, бар батырым бір төбеде, бұл-бір төбе - деп отыратын болса керек. Мағжанның 
шы-ғармасындағы Баян мен Абылай арасындағы оқиға өмірде болған. Қалмақтар алдап, 
Қытай асып кеткені Шоқан мақаласында да жазылған. Поэмада бұл оқи-ғаның ұзын ырғасы 
толық сақталған. Тек Баянның жауы мың қолмен қуып кеткені, қайтар жолда ауыз судан 
ұшынып қайтыс болғаны поэма сюжетіне кіргізілмеген. Баянның ұрпағы Зейнолла 
Олжабаев. Мынадай деректерді айтқан. Баян уақ руының шоға деген тайпасына жатады. 
Шоға -Баянның жетінші атасы. Шоғадан тараған ұрпақтарды сатылап келгенде, 

Қосболаттың үлкен ұлы Баян болады. Баяннан тараған əулет бүгінгі күні Қарағанды 
жерінде өмір сүріп отыр.  

Кез-келген тарихи шығарма деректер негізінде жазылатындығы белгілі. Əлемдік 
тарих ғылымында жазбаша деректерге басымды-лық беріледі.Ал қазақ тарихының көптеген 
мəслелерінің ашылуы жазба деректерден гөрі ауызша деректерге байланысты. Өткен 
ғасырда тарих ғылымы саласында француз ғалымдарының алға кеткендігін білеміз. 
Солардың көрнекті өкілдерінің бірі Люсьен Февр тарихи зерттеулерде «жазбаша дерек жоқ 
болған жағдайда ауызша деректерді пайдалануға болатындығын» атап көрсеткен еді  

Қазақ батырларының тарихы бір-біріне өте ұқсас,олар жөніндегі деректер көбінесе 
аңыз-əңгімелерден алынған. Батыр Баян туралы аңыз-əңгімелерді жинастырып ғылыми 
айналымға алғаш кіргізген Шоқан Уəлихан, Баян туралы алғашқы ғылыми шығарма жазған 
да сол. Ол Баянның батылдығын, ержүректiлiгiн жəне ақылдылығын Абылай ханның 
жоғары бағалағанын айтады. «Абылайдан үш жүздiң батырларының iшiнен көбiрек 
ұнататыныңыз кiмдер? – деп сұрағанда: Батырларымның iшiнен Бəсентиiннен шыққан 
Малайсарыны байлығы, ерлiгi жəне соған тəн мiнезiн ұнатамын, ал ақылына батырлығы сай 
уақтағы Баян бəрiнен де биiк тұр», [1]- деп жазған екен.  

Шоқанның айтуынша, батыр Баян Абылайдың ең жақын батырларының бiрi болған. 
Ол өзiнiң ағасы Сары батырмен бiрге Уақ-Керей руларының жас-ақтарын бастап 
қалмақтарға қарсы соғысқан Осындай бiр жорықта Сары мен Баян қаза болады. «Халық 
аузында қос батырдың есімдері Сары-Баян деп қосақталып айтыла да бере-дi», - деп жазады 
Шоқан. 

Аңыз-əңгімелер негізінде үш дастан жазылды. Бірінің авторы қақзақтың белгілі 
лирик ақыны Мағжан Жұмабай.1919-1923жылдар арасында Батыр Баян дастаны жазыл-ған. 
Ал, Шəдi төре Жəңгiр-ұлының(1855-1933) қазақ тарихына арналған «Тарихат» атты 
дастанның «Абылайдың Үргенiшке барғаны» деген бөлiмiнде Баян батыр жөнінде деректер 
бар [2]. Шəдінің Тарихнама” поэмасы екі үл-кен тараудан тұрады. “Шыңғыс ханның 
тарихы” атты алғаш жар-тысы 32 тарудан тұрса, поэманың “Абылай хан тарихы” деген 
жартсы 22 тарауды құрайды. Шəдінің осы бумадағы үш қолжазбасының жалпы көлемі 
31964 жол. 

Батыр Баян жөніндгі негізгі дерек,ең бір бір қадірлі дерек–шежіре. Шежіре тек 
ауызша беріледі деген де жаңсақ пікір. Мұның жазбаша нұсқалары да өте көп болған. Бүгін 
де қазақ ғылым акаде-миясының қолжазба қорында көлемі бірнеше томдық болатындай 
араб əріпімен жазылған қаншама құнды дүниелер жатыр. 

Шежіре деректері бойынша Баян Уақ руынан, оның ішінде Шоға. Одан Байыс– 
Қырғызəлi, – Мүлкiс, – Қарабас, – Есқара, – Қа-саболат, Абылай, Алтыбай атты үш бала, 
Қасаболаттың үлкен баласы – Баян, кiшi ұлы Жарбол. Баяннан – Бұлан, – Мұсабай– 
Басшығұл ( 1842 жылы туған),– Құлжабай, Жаныбай, Олжабай дейтiн үш баласы болады. 
Құлжабай мен Жаныбай – соғыс жылдары қайтыс болады. Олжабай бұдан он жыл бұрын 
дүние салды. Олжабайдың баласы Зейнолла қазiр есен-сау тiрi. Құлжабайдың баласы Шери 
1990 жылы қайтыс болған. Ұрпақтары қазiр Солтүс-тік Қазақстан обылысының М. 
Жұмабаев ауданында тұрады. [3].  

Уақ руының бiраз тайпаларын Шу өзенi төңiрегi мен Баянауыл маңынан да, 
қалабердi Ақтөбе төңiрегiнен де, Қытай мен Монғоли-ядан да кездестiруге болады. Уақ 
елiнiң ең ескi ата мекенi – Қостанай мен Қызылжар қалаларының екi аралығындағы Обаған 
өңiрi.  

Баян батыр 1714 жылы қазiргi Мағжан Жұмабаев ауданы Аралағаш деген ауылда 
туған. Қасаболат момын адам болған, ұсталықпен айналысқан. Осы уақытқа дейін ол 
жөніндегі дерек-терде оның өмір сүрген уақыты əр-түрлі жазылып жүр. Туған уақыты 
туралы зерттеушілер екі жылды атайды. Бір тобы 1704 жылы туды десе, енді біразы 1714 
жылы туған деп жүр. Шоқан Уəлихановтың дерегі бойынша батырдың 1771 жылға Еділ 
қалмақ-тарына қарсы «Шаңды жорықта» қол бастағанын ескерсек, 1704 жылы емес 1714 
жылы туған деуге толық негіз бар[4]. 

Қазақ қоғамында не мұрағат, не туғаны туралы куəлік беру дəстүрі болмаған. 
Тарихшы ғалымдардың арасында егер мұрағатта мəлімет болмаса,ондай адам тарихта 
болмаған деген пікір бар. Бұл мүлде жаңсақ пікір. Мұрағат материалы фетиш емес. Мен өз 
басым мұрағат құжаттарына сенімсіздікпен қараймын. Қазақ үшін негізгі дерек, ол жеке 
адамның ойында, есінде, көкірегінде қалған мəлімет. Бұл мəлімет атадан балаға, ұрпақтан 
ұрпаққа ауызша беріледі, ха-лық жадында сақталады 

Егерде 1704 жылы туса, 1771 жылы 67 жаста болады екен. Бұл жаста қалмақтармен 
соғыста қол бастап, ерлік көрсету оңай емес деп есептейді қызылжарлық өлкетанушы 
С.Жұмабаев. Жəне де барлық тарихи əдебиеттерде Баян батыр Абылай дəуірінің батыры 
екені айтылады. Жасы да 1711 жылы туған Абылаймен шамалас болуы керек. [5].  

Батырдың бүгінгі ұрпақтарының қолында оның толық шежіресі бар. Өкініштісі, 2009 
жылы Астанада жарық көрген 1008 беттен тұратын «Уақ шежіресінде» Батыр Баянға 
лайықты көңіл аударылмаған. 

Қазақ ақындарының шығармаларында да Баян есімі кездесіп қалады. Қазақ 
батырларының елдiктi сақтаудағы ерлiгi Үмбетей мен Тəтiқара толғауларында айтарлықтай 
баяндалған. Олардан Баян жайлы да мəлiмет ала аламыз. Мысалы, Үмбетей жыраудың 
«Бөгенбай өлiмiн Абылай ханға естiрту» атты ұзақ толғауында мынадай дерек бар:  

Қара Керей Қабанбай 
Қанжығалы Бөгенбай, 
Сары, Баян мен Сағынбай, 
Қырмап па едi жауыңды, 
Қуантпап па едi қауымды, 
Ұмыттың ба соны, Абылай. [6].  
Үмбетей толғауынан батыр Баянның Абылай ханның тiрегiнiң бiрi екендiгiн 

байқаймыз. Баянның ел ардақтаған, ел қорғаған батырларымен бiрiгiп, қазақ халқының 
туын жықпаған, талай қан майданда ерлiк көрсеткен елiмiздiң хас батырының бiрi 
болғанына көз жеткiземiз.  

Ал Тəтiқара былай толғайды:  
Бөкейде айт Сағыр менен Дулаттағы, 
Дерiпсəлi, Маңдайды айт Қыпшақтағы, 
Өзге батыр қайтса да бiр қайтпайтын 
Сары менен Баянды айт Уақтағы. [7].  
Баян батырдың ержҥрек батылдығымен ел қорғаны, халықтың тұлғалы азаматы 

болғанының айғағын Тəтiқара жырау толғаулары дəлелдей түседi. 
Омбы облыстық мемлекеттік мұрағатынан Баян батырдың бейбіт уақытта керей 

болысының старшинасы қызметін атқарғаны туралы құжаттарды қызылжарлық 
өлкетанушылар тауып, ғылыми айналымға кіргізді. Құжатта Баян батыр ұраланған 
жылқыларын даулап 1760 жылыдың 10 тамызында Железинск бекінісіне келгендігі туралы 
сол бекіністің бастығының рапортының түп нұсқасы беріледі. [8]. Омбы облыстық 
архивiнен табылған бұл құжат бiр жағынан Баян батырдың бейбiт уақытта ел басшысы 
болғанын анықтаса, екiншi жағынан кейбiр зерттеушiлердiң батырдың 1756-1759ж.ж. 
қытайлармен болған соғыста қаза болды деген деректерiн жоққа шығарады. 

Баян батыр туралы халқымыздың белгiлiақыны əрi ойшыл ғалымы Мəшһұр Жүсiп 
Көпеев өзiнiң «Абылай хан дəуiрi» деп аталатын қысқа-қысқа əңгiмелерiнде жазған екен. 
Оның айтуынша, Баян тек батыр ғана емес, сөз жүйесiн табатын шешен, ой арнасын 
табатын ақылды кемеңгер адам болған.  

Соғыс жылдарында фашистiк Германияда тұтқында жүрiп, «Хан Абылай» атты 
дастан жазып, 1943 жылы шығарған екен. Осы дастанда да Баян есімі аталады. [9].   

Баян батыр туралы бiздiң заманымызда I.Есенберлин, М.Мағауин, Қ.Жұмадiлов, 
Х.Абдуллин, Ж.Бектұров, М.Мұқанов, С.Iзтiлеуова, Е.Асқаров, солтүстiк-қазақстандық 
жерлестерi Б.Мұс-тафин, Қ.Омаров, ұрпағы З.Олжабаев, т.б. жазды. 

Баян батырдың 1756-1757 жылдары болған қазақ хандығы мен Қытайдың Цин 
империясы арасындағы соғысқа қатысып, ерекше ерлік көрсеткені І.Есенберлиннің 
«Жанталас» романында жазыл-ған. Бірақ, роман көркем шығарма болғандықтан онда тари-
хи шындық бұрмаланған. Жазушы батырдың шыққан тегі мен оның қайтыс болуы 
жөніндегі пікірлері талас туғызады [10]. 

Мағжанның «Батыр Баян» поэмасының желiсiнде кинорежиссер С.Тəуекел тамаша 
фильм түсiрдi. Астанада осы аттас музыкалық спектакль қойылды. Сөйтiп, есiл ердiң есiмi 
қалың жұртшылыққа бiршама жақсы танысболды. 

Батыр Баян туралы əзір іргелі шығарма əзірге жоқ. 2008 жылы қызылжарлық 
өлкетанушы ақсақалдар Зейнолла Олжабаев пен Социал Жұмабаев батыр туралы 
жарияланған мақалаларды, мұрағат құжаттарын жинастырып жеке кітапша етіп жарыққа 
шығарды [11].  

Баян батырдың екінші өмірі, ғылымдағы өмірі, халқының тари-хи санасындағы өмірі 
енді басталған сияқты.Биылғы істеліп жатқан шаралар, атқарылып жатқан шаруалар осы 
үлкен жұмыстың басы боларына сенімдімін. Ғалым-тарихшы реінде қолғабысымды тигіз-
уге, ұстаз ретінде батыр бабамыздың ерлігін насихаттауға дайын екендігімді білдіремін.  

Аннотация 
Мақалада Мағжан Жұмабаевтың лирикалық өлеңдерінің, ғашықтық жырларының 

мəн-мазмұны ашылып, «Қорқыт» поэмасы мен «Педагогика» кітабының қазақ 
ғылымындағы орны көрсетіледі. 

Аннотация 
В статье раскрывается воспитательное значение лирических стихов, поэмы 

«Коркыт», научного труда «Педагогика» поэта Магжана Жумабаева. 
Аbstract 

The article reveals thean educational value of lyrical poems, poem "Korkyt", scientific 
work "Pedagogics" of the poet Magzhan Zhumabayev. 

